
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

2011 թվականի N …..-Ն
 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՖԻՆԱՆՍՆԵՐԻ ՆԱԽԱՐԱՐԻՆ ԼԻԱԶՈՐՈՒԹՅՈՒՆ ՎԵՐԱՊԱՀԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2011 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ԴԵԿՏԵՄԲԵՐԻ 23-Ի N 1748-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
 
Հայաստանի Հանրապետության տարածքում շահագործվող շահումով խաղային էլեկտրոնային սարքովորումների միջոցով փողերի լվացումից, խարդախությունից կամ այլ տնտեսական հանցագործություններից և խաղային խաբեություններից խուսափելու նպատակով, շահումով խաղային սարքավորումների նկատմամբ պատշաճ վերահսկողություն սահմանելու, ինչպես նաև միջազգային պրակտիկայում ընդունված լավագույն փորձին համապատասխան Հայաստանի Հանրապետության տարածքում Ազգային վիճակախաղ կազմակերպելու նպատակով և հիմք ընդունելով <<Հայաստանի Հանրապետության  2011 թվականի պետական բյուջեի մասին>> Հայաստանի Հանրապետության օրենքի 11-րդ հոդվածի 18-րդ կետը, <<Իրավական ակտերի մասին>> Հայաստանի Հանրապետության օրենքի 70-րդ հոդվածի 1-ին մասը, <<Ավելացված արժեքի հարկի մասին>> Հայաստանի Հանրապետության օրենքի 7-րդ հոդվածի 2-րդ կետը, <<Բաժնետիրական ընկերությունների մասին>> Հայաստանի Հանրապետության օրենքի 12-րդ հոդվածի 5-րդ մասը, Հայաստանի Հանրապետության կառավարությունը որոշում է. 

1. Լիազորել Հայաստանի Հանրապետության ֆինանսների նախարարին <<ԱՄԱՅԱ ԳԵՅՄԻՆԳ ԳՐՈՒՊ>> ԿՈՐՊՈՐԱՑԻԱՅԻ հետ, որը հիմնադրվել և գործում է Կանադայի Քվեբեկի պրովինցիայի օրենսդրության համաձայն և որի հիմնական գործունեության իրականացման վայրն է Տրանս-Կանադա մայրուղի, Փոյնթ-Քլեր, ՔՍ, H9R 1C8, Կանադա, կնքել պայմանագիր, որով Հայաստանի Հանրապետության տարածքում կիրականացվի շահումով խաղային ապարատների կենտրոնական հաշվետու համակարգի և ազգային վիճակախաղի ներդրումը:
2. <<ԱՄԱՅԱ ԳԵՅՄԻՆԳ ԳՐՈՒՊ>> ԿՈՐՊՈՐԱՑԻԱՅԻ սեփականություն հանդիսացող և Հայաստանի Հանրապետության տարածքում գրանցված <<ԱՄԱՅԱ-ԱՐՄԵՆԻԱ>> սահմանափակ պատասխանատվությամբ ընկերության (գրանցման համար` 286.110.31340, գրանցման վկայական` 03Ա181340, գտնվելու վայր` ՀՀ, ք.Երևան, Արշակունյաց 17, տնօրեն` Բենջամեն Ահդուտ) հետ միասին հիմնադրել 200000.0 հազար դրամ կանոնադրական կապիտալով և 2 հասարակ բաժնետոմսերով <<Պետական Լոտո>> փակ բաժնետիրական ընկերություն, որի 50% բաժնեմասը (մեկ հասարակ բաժնետոմս) 100000.0 հազար դրամ արժեքով կպատկանի Հայաստանի Հանրապետությանը, իսկ մնացած 50%-ը (մեկ հասարակ բաժնետոմս) 100000.0 հազար դրամ արժեքով` <<ԱՄԱՅԱ-ԱՐՄԵՆԻԱ>> սահմանափակ պատասխանատվությամբ ընկերությանը:

3. <<Պետական Լոտո>> փակ բաժնետիրական ընկերության պետական սեփականություն հանդիսացող 50% բաժնետոմսերի կառավարման լիազորությունը և <<Բաժնետիրական ընկերություններ մասին>> Հայաստանի Հանրապետության օրենքի 13-րդ հոդվածի 3-րդ մասով պետական բաժնեմասի չափով ընկերության հիմնադրի լիազորությունները վերապահել Հայաստանի Հանրապետության ֆինանսների նախարարությանը:

4. <<Պետական Լոտո>> փակ բաժնետիրական ընկերության 50% բաժնեմասի ձեռքբերման դիմաց վճարում կատարելու նպատակով Հայաստանի Հանրապետության ֆինանսների նախարարությանը 2011 թվականի չորրորդ եռամսյակում հատկացնել 100000.0 հազար դրամ` Հայաստանի Հանրապետության 2011 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման <<Երկարաժամկետ տեղական բաժնետոմսեր և այլ մասնաբաժիններ>> հոդվածով): 
5. <<Հայաստանի Հանրապետության 2011 թվականի պետական բյուջեի մասին>> Հայաստանի Հանրապետության օրենքում և Հայաստանի Հանրապետության կառավարության 2010 թվականի դեկտեմբերի 23-ի <<Հայաստանի Հանրապետության 2011 թվականի պետական բյուջեի կատարումն ապահովող միջոցառումների մասին>> N 1748-Ն որոշման մեջ կատարել փոփոխություններ համաձայն սույն որոշման NN 1-5 հավելվածների:

6. Հայաստանի Հանրապետության ֆինանսների նախարարին` 
1) <<ԱՄԱՅԱ-ԱՐՄԵՆԻԱ>> սահմանափակ պատասխանատվությամբ ընկերության հետ համատեղ ապահովել <<Պետական Լոտո>> փակ բաժնետիրական ընկերության պետական գրանցումը` ի նկատի ունենալով, որ պետական գրանցման հետ կապված վճարները կիրականացվի <<ԱՄԱՅԱ-ԱՐՄԵՆԻԱ>> սահմանափակ պատասխանատվությամբ ընկերության միջոցների հաշվին` հետագայում <<Պետական Լոտո>> փակ բաժնետիրական ընկերության միջոցների հաշվին փոխհատուցվելու պայմանով,  
2) ապահովել Հայաստանի Հանրապետության օրենսդրությանը համաձայն վիճակախաղերի կազմակերպման գործունեության տեսակով լիցենզավորումը, 

3) սույն կետի <<ա>> և <<բ>> ենթակետերի կատարման արդյունքների մասին երկամսյա ժամկետում տեղեկացնել Հայաստանի Հանրապետության կառավարությանը,

4) առաջարկություն ներկայացնել Հայաստանի Հանրապետության կառավարությանը` <<ԱՄԱՅԱ ԳԵՅՄԻՆԳ ԳՐՈՒՊ>> ԿՈՐՊՈՐԱՑԻԱՅԻ կողմից Հայաստանի Հանրապետությանը անհատույց տրամադրվելիք Կենտրոնական հաշվետու համակարգի գործունեության համար անհրաժեշտ սարքավորումների մաքսազերծման համար անհրաժեշտ միջոցները Հայաստանի Հանրապետության կառավարության պահուստային ֆոնդից տրամադրելու վերաբերյալ: 
7. Սահմանել, որ <<ԱՄԱՅԱ-ԱՐՄԵՆԻԱ>> սահմանափակ պատասխանատվությամբ ընկերության կողմից Հայաստանի Հանրապետության ֆինանսների նախարարության աշխատակազմին անհատույց մատուցվող ծառայությունները, այդ թվում` սարքավորումների տեղադրում, գործարկում և հետագա սպասարկում, խորհրդատվություն, տեխնիկական ծառայություններ, հայերեն լեզվով օգտագործողի ձեռնարկների և մեթոդաբանության տրամադրում, <<Ավելացված արժեքի հարկի մասին>> Հայաստանի Հանրապետության օրենքի 7-րդ հոդվածի 2-րդ կետի հիման վրա չեն համարվում ավելացված արժեքի հարկով հարկման օբյեկտ:
8. Ընդունել ի գիտություն, որ խաղային ապարատների կենտրոնական հաշվետու համակարգի և ազգային վիճակախաղի գործարկման համար անհրաժեշտ միջոցներ են հանդիսանալու (այդ թվում` ֆինանսական, տեխնիկական և տեխնոլոգիական) <<Պետական լոտո>> փակ բաժնետիրական ընկերության կանոնադիր կապիտալը և <<ԱՄԱՅԱ-ԱՐՄԵՆԻԱ>> սահմանափակ պատասխանատվությամբ ընկերության ներդրումները:

9. Սույն որոշումն ուժի մեջ է մտնում պաշտոնական հրապարակմանը հաջորդող օրը:

 
	Հայաստանի Հանրապետության
վարչապետ
	 Տիգրան Սարգսյան


Հավելված 1

Հայաստանի Հանրապետության կառավարության 2011 թվականի ………….. N …. որոշման

<<Հայաստանի Հանրապետության 2011 թվականի պետական 
բյուջեի մասին>> ՀՀ օրենքի 2-րդ հոդվածի աղյուսակի 
ցուցանիշներում կատարվող փոփոխություններ

(հազար դրամներով)

	
	Ցուցանիշների փոփոխություն (գումարների ավելացումը ներկայացված է դրական նշանով իսկ նվազեցումները` փակագծերում)

	Եկամուտների գծով
	-

	Ծախսերի գծով
	(100,000.0)

	Դեֆիցիտը (պակասուրդը)
	(100,000.0)


Հավելված 2
Հայաստանի Հանրապետության կառավարության 2011 թվականի ………….. N …. որոշման

<<Հայաստանի Հանրապետության 2011 թվականի պետական 
բյուջեի մասին>> ՀՀ օրենքի 3-րդ հոդվածի և N 1 հավելվածի N 4 աղյուսակում և ՀՀ կառավարության 2010 թվականի դեկտեմբերի 23-ի N 1748-Ն որոշման N 1 հավելվածի N 1 աղյուսակի ցուցանիշներում կատարվող փոփոխություններ

(հազար դրամներով)

	Պետական բյուջեի դեֆիցիտի ֆինանսավորման աղբյուրների ու դրանց տարրերի անվանումները
	Ցուցանիշների փոփոխություն (մուտքերի ավելացումը ներկայացված է դրական նշանով իսկ նվազեցումները` փակագծերում)

	ԸՆԴԱՄԵՆԸ
	(100,000.0)

	այդ թվում`
	

	Ա. Ներքին աղբյուրներ-ընդամենը
	(100,000.0)

	այդ թվում`
	

	
2. Ֆինանսական ակտիվներ
	(100,000.0)

	այդ թվում`
	

	2.1 Բաժնետոմսերի և կապիտալում այլ մասնակցության ձեռքբերում
	(100,000.0)


Հավելված 3
Հայաստանի Հանրապետության կառավարության 2011 թվականի ………….. N …. որոշման

<<Հայաստանի Հանրապետության 2011 թվականի պետական 
բյուջեի մասին>> ՀՀ օրենքի 7-րդ հոդվածի աղյուսակի, ինչպես նաև ՀՀ կառավարության 2010 թվականի դեկտեմբերի 23-ի N 1748-Ն որոշման N 3 հավելվածի ցուցանիշներում կատարվող փոփոխություններ

(հազար դրամներով)
	Բաժին
	Խումբ
	Դաս
	Բյուջետային ծախսերի գործառնական դասակարգման բաժինների, խմբերի և դասերի, տնտեսագիտական դասակարգման հոդվածների, ֆինանսավորվող ծրագրերի և վերջիններս իրականացնող մարմինների անվանումները
	Ցուցանիշների փոփոխություն (ծախսերի ավելացումները ներկայացված է դրական նշանով, իսկ նվազեցումները` փակագծերում)

	
	
	
	
	Տարի

	
	
	
	ԸՆԴԱՄԵՆԸ ԾԱԽՍԵՐ
	(100,000.0)

	
	
	
	այդ թվում`
	

	11
	
	
	ՀԻՄՆԱԿԱՆ ԽՄԲԵՐԻՆ ՉԴԱՍՎՈՂ ՊԱՀՈՒՍՏԱՅԻՆ ՖՈՆԴԵՐ
	(100,000.0)

	
	
	
	այդ թվում`
	

	
	01
	
	ՀՀ կառավարության և համայնքային պահուստային ֆոնդ
	(100,000.0)

	
	
	01
	ՀՀ կառավարության պահուստային ֆոնդ
	(100,000.0)


Հավելված 4
Հայաստանի Հանրապետության կառավարության 2011 թվականի ………….. N …. որոշման

<<Հայաստանի Հանրապետության 2011 թվականի պետական 
բյուջեի մասին>> ՀՀ օրենքի 8-րդ հոդվածի աղյուսակի, ինչպես նաև ՀՀ կառավարության 2010 թվականի դեկտեմբերի 23-ի N 1748-Ն որոշման N 4 հավելվածի ցուցանիշներում կատարվող փոփոխություններ

(հազար դրամներով)

	Բյուջետային ծախսերի տնտեսագիտական դասակարգման հոդվածների անվանումները
	Ցուցանիշների փոփոխություն 
(մուտքերի ավելացումը ներկայացված է դրական նշանով իսկ նվազեցումները` փակագծերում)

	
	Տարի

	ԸՆԴԱՄԵՆԸ ԾԱԽՍԵՐ
	(100,000.0)

	այդ թվում`
	

	ԸՆԹԱՑԻԿ ԾԱԽՍԵՐ
	(100,000.0)

	այդ թվում`
	

	ԱՅԼ ԾԱԽՍԵՐ
	(100,000.0)

	այդ թվում`
	

	Պահուստային միջոցներ
	(100,000.0)


Հավելված 5
Հայաստանի Հանրապետության կառավարության 2011 թվականի ………….. N …. որոշման

<<Հայաստանի Հանրապետության 2011 թվականի պետական 
բյուջեի մասին>> ՀՀ օրենքի 1-ին հավելվածում և ՀՀ կառավարության 2010 թվականի դեկտեմբերի 23-ի N 1748-Ն որոշման N 5 հավելվածում կատարվող փոփոխություններ և լրացումներ
(հազար դրամներով)
	Բաժին
	Խումբ
	Դաս
	Բյուջետային ծախսերի գործառնական դասակարգման բաժինների, խմբերի և դասերի, տնտեսագիտական դասակարգման հոդվածների, ֆինանսավորվող ծրագրերի և վերջիններս իրականացնող մարմինների անվանումները
	Ցուցանիշների փոփոխություն (ծախսերի ավելացումները ներկայացված է դրական նշանով, իսկ նվազեցումները` փակագծերում)

	
	
	
	
	Տարի

	
	
	
	ԸՆԴԱՄԵՆԸ ԾԱԽՍԵՐ
	(100,000.0)

	
	
	
	այդ թվում`
	

	11
	
	
	ՀԻՄՆԱԿԱՆ ԽՄԲԵՐԻՆ ՉԴԱՍՎՈՂ ՊԱՀՈՒՍՏԱՅԻՆ ՖՈՆԴԵՐ
	(100,000.0)

	
	
	
	այդ թվում`
	

	
	01
	
	ՀՀ կառավարության և համայնքային պահուստային ֆոնդ
	(100,000.0)

	
	
	01
	ՀՀ կառավարության պահուստային ֆոնդ
	(100,000.0)

	
	
	
	01. ՀՀ կառավարության պահուստային ֆոնդ
	(100,000.0)

	
	
	
	ՀՀ կառավարություն
	(100,000.0)


ՏԵՂԵԿԱՆՔ – ՀԻՄՆԱՎՈՐՈՒՄ

<<Հայաստանի Հանրապետության ֆինանսների նախարարին լիազորություն վերապահելու, Հայաստանի Հանրապետության 2011 թվականի պետական բյուջեում և Հայաստանի Հանրապետության կառավարության 2010 թվականի դեկտեմբերի 23-ի N 1748-Ն որոշման մեջ փոփոխություններ կատարելու մասին>> ՀՀ կառավարության որոշման նախագծի ընդունման նպատակն է Հայաստանի Հանրապետության տարածքում շահագործվող շահումով խաղային էլեկտրոնային սարքովորումների միջոցով փողերի լվացումից, խարդախությունից կամ այլ տնտեսական հանցագործություններից և խաղային խաբեություններից խուսափելը, ինչպես նաև հստակ հաշվետվողական համակարգ ունենալը: Տվյալ համակարգի ներդրմամբ նաև կապահովվի շահումով խաղեր և վիճակախաղեր խաղացողների շահերի պաշտպանության խելամիտ մակարդակը: Կենտրոնական հաշվետվու համակարգը իրենից ներկայացնում է համակարգչային ծրագրային ծառայությունների համակցություն, որը հավաքագրում է և փոխանցում է կենտրոնական սերվերին տվյալ պահին բոլոր էլեկտրոնային  խաղային սարքավորումներին վերաբերող տվյալները և գործողությունները և Լիազոր մարմնին տրամադրում է բոլոր անհրաժեշտ միջոցները, որոնք թույլ են տալիս հսկել ֆինանսական տվյալները և հայտնաբերել կեղծիքները ամբողջ ցանցով մեկ: ԿՀՀ ներդրման և շահագործման համար ԱՄԱՅԱ ԳԵՅՄԻՆԳ ԳՐՈՒՊ կորպորացիան կներդնի 4.0 մլն. ԱՄՆ դոլարին համարժեք տեխնիկական սարքեր և սարքավորումներ և այն անհատույց, սեփականության իրավունքով կտրամադրի  Հայաստանի Հանրապետության Կառավարությանը:
Ինչ վերաբերվում է Ազգային վիճակախաղի ներդրմանը, ապա այն իրականացվելու է ԱՄԱՅԱ ԳԵՅՄԻՆԳ ԳՐՈՒՊ (Amaya Gaming Group) կորպորացիայի հետ համատեղ` 50% - 50% փայաբաժիններով: Ազգային վիճակախաղի ներդրման համար ՀՀ կառավարությունը ծախսելու է ընդամենը հարյուր միլիոն ՀՀ դրամ, որը այնուհետև վերադարձվելու է Հայաստանի Հանրապետության պետական բյուջե որպես վիճակախաղի լիցենզիայի համար պետական տուրք: ԱՄԱՅԱ ԳԵՅՄԻՆԳ ԳՐՈՒՊ կորպորացիայի ներդրումը կազմելու է շուրջ քսանութ  միլիոն ԱՄՆ դոլար, որը լինելու է ֆինանսական, տեխնոլոգիական և տեխնիկական սարքավորումների տեսքով: Համատեղ գործունեության արդյունքում ստացված շահույթը Կառավարության և Ընկերության միջև պետք է բաշխվի հավասարապես: Ազգային վիճակախաղը կկազմակերպվի միջազգային պրակտիկայում ընդունված լավագույն փորձին համապատասխան: 
ԱՄԱՅԱ ԳԵՅՄԻՆԳ ԳՐՈՒՊ կորպորացիան կանադական ընկերություն է, որը համագործակցում է տարբեր երկրների կառավարությունների հետ, նրանց մատուցելով խորհրդատվական ծառայություններ շահումով խաղերի, վիճակախաղերի, ինչպես նաև օգնություն ցուցաբերում այդ բնագավառի հարկային, օրենսդրական և ծրագրային հարցերում: Կորպորացիան նաև առաջարկում է խաղային բնագավառի վերջին ծրագրային տեխնոլոգիաները, ներառյալ սերվերային և ցանցային խաղեր, էլեկտրոնային խաղասեղաններ, ինտերնետային խաղեր, SMS վիճակախաղը և բազմաթիվ այլ նորույթներ: Օրինակ, համագործակցելով Կենիայի կառավարության հետ, կորպորացիան շահագործման մեջ դրեց SMS վիճակախաղը: Կորպորացիայի բաժնետոմսերը տեղադրված են Նյու-Յորքի և Տորոնտոյի վենչուրային բորսաներում: 

ՏԵՂԵԿԱՆՔ

<<Հայաստանի Հանրապետության ֆինանսների նախարարին լիազորություն վերապահելու, Հայաստանի Հանրապետության 2011 թվականի պետական բյուջեում և Հայաստանի Հանրապետության կառավարության 2010 թվականի դեկտեմբերի 23-ի N 1748-Ն որոշման մեջ փոփոխություններ կատարելու մասին>> ՀՀ կառավարության որոշման նախագիծն ընդունելու դեպքում Հայաստանի Հանրապետության իրավական այլ ակտերում փոփոխություններ կատարելու մասին
<<Շահումով խաղային ապարատների կենտրոնական հաշվետու համակարգ ներդնելու և ազգային վիճակախաղ կազմակերպելու վերաբերյալ>> Հայաստանի Հանրապետության կառավարության որոշման նախագծի ընդունելու դեպքում նոր իրավական ակտեր ընդունելու կամ գործող իրավական ակտերում փոփոխություններ կատարելու անհրաժեշտություն չի առաջանա:
ՏԵՂԵԿԱՆՔ

<<Հայաստանի Հանրապետության ֆինանսների նախարարին լիազորություն վերապահելու, Հայաստանի Հանրապետության 2011 թվականի պետական բյուջեում և Հայաստանի Հանրապետության կառավարության 2010 թվականի դեկտեմբերի 23-ի N 1748-Ն որոշման մեջ փոփոխություններ կատարելու մասին>> Հայաստանի Հանրապետության կառավարության որոշման նախագծի ընդունելուց հետո լրացուցիչ ֆինանսական միջոցների և Հայաստանի Հանրապետության պետական բյուջեի եկամուտներում ու ծախսերում փոփոխություններ կատարելու մասին
<<Շահումով խաղային ապարատների կենտրոնական հաշվետու համակարգ ներդնելու և ազգային վիճակախաղ կազմակերպելու վերաբերյալ>> Հայաստանի Հանրապետության կառավարության որոշման նախագծի ընդունելուց հետո լրացուցիչ ֆինանսական միջոցներ չեն պահանջվելու, մինչդեռ որոշմամբ նախատեսված պայմանագիրը ստորագրելու արդյունքում 2012 թվականի Հայաստանի Հանրապետության պետական բյուջեի եկամուտները նախատեսվում է, որ կավելանան ավելի քան 2 մլրդ. ՀՀ դրամով, իսկ 2013 թվականի Հայաստանի Հանրապետության պետական բյուջեի եկամուտները կավելանան շուրջ 7 մլրդ. ՀՀ դրամով:

